
碑 陵 永 山 藍






　維順天六年歲次癸丑閏八月二十二日　　太祖高皇帝賓天本年十月卄三日葬于藍山之永陵

帝姓黎諱右从刂左从禾　　曾祖諱右从每左从言清化府人也嘗一日遊藍山見衆鳥羣飛翔繞於藍山之下若衆

　人聚會之狀日此佳處也因徙家君焉三年而產業成子孫日蕃奴隸日衆建邦啟土實基於此焉自

　是世爲一方　君長　　皇祖諱右从丁左从氵克承其家以繼先志有衆至千餘人　　皇祖妣阮氏最有

　賢行生二子長曰徙次曰右从廣左从日　　帝之　　皇考也愷悌慈祥休休樂善好養賓客鄰境之民視

　同一家是以人莫不感其恩而服其義也　　皇妣鄭氏諱上从�下从君勤於婦道閨門和睦家日益昌生

　三子伯曰學仲曰除季則　　帝也伯受祖父之傳不幸短命　　帝承祖父之業惟謹雖時遭大亂

　而志且益堅晦跡山林以稼穡爲業由其憤強賊之陵暴尤專心於韜畧之書罄竭家貴厚待賓客戊

　戌起集義兵屯洛水上前後數十餘戰皆設服出奇避鋭承弊以寡敵衆以弱制強丙午戰於率峒大

　捷遂進圍東都丁未賊援安遠候柳升領兵十萬由廣西進默國公沐晟領兵五萬由雲南進支棱一

　戰柳升授首斬賊衆數萬餘級生擒賊將黃福崔聚等三百餘人軍下三萬餘口所獲柳升勑命兵符

　送雲南軍沐晟見之舉衆宵潰斬馘生擒不可殫紀時鎮守東關城成山侯王通等先與我軍講和未

　定至是請盟於珥河之上各處鎮守城池俱開門出降凡所擒獲賊人及各城降卒該十餘萬口一皆

　放還水路送號船五百餘艘陸路應付口糧腳力戒戢軍士秋毫一無所犯兩國自是通好北南無事

　忙禮哀牢俱入版圖占城闍婆航海修貢　　帝宵衣旰食凡六載而國中大治至是崩　　順天六

　年癸丑十月吉日榮祿大夫入內行遣知三館事　　　　　　　　臣阮廌奉

勑譔　　　　　　　　　　　　　　翰林院待制臣武文斐奉書

